
					এই পৃষ্ঠাটোৰ বৈধকৰণ হৈছে
কৰি অহা মাওবাদী গেৰিলাসকলৰ বাবে এই ঘটনাটো এক ডাঙৰ আঘাত হিচাপে
পৰিগণিত হয়।

 মন্ত্ৰী পৰিষদ ভংগ কৰি দিয়া সত্ত্বেও ব্ৰিটিছ চৰকাৰে নেপালৰ বিদ্ৰোহীৰ বিৰুদ্ধে
চলাই থকা যুদ্ধৰ প্ৰতি সমৰ্থন অব্যাহত ৰাখে। মাওবাদীৰ বিৰুদ্ধে যুঁজ দিয়াৰ ক্ষেত্ৰত
নেপালক কিধৰণে সহায় কৰিব পৰা যায় সেই বিষয়ে আলোচনা কৰাৰ বাবে ১৯ আৰু
২০ জুনত ব্ৰিটেইনৰ পৃষ্ঠপোষকতাত এখন সভা অনুষ্ঠিত কৰা হয়।

 ইয়াৰ পাছতেই ব্ৰিটেইনৰ ডিফেন্স ষ্টাফৰ মুৰব্বী জেনেৰেল ছাৰ মাইকেল বই
কাঠমাণ্ডুত উপস্থিত হয় আৰু নেপাল ৰয়েল আৰ্মিৰ মুৰব্বী প্ৰাজোৱালা শ্বামছেৰ ৰাণা,
ৰজা জ্ঞানেন্দ্ৰ আৰু প্ৰধান মন্ত্ৰী দেউবাক সাক্ষাৎ কৰে। বয়ে আৰ এন এক ব্ৰিটিছ
মিলিটাৰীয়ে কিধৰণে সহায় কৰিব পাৰিব সেই বিষয়ে আলোচনা কৰে আৰু মাওবাদীৰ
লগত যুঁজাৰ বাবে প্ৰয়োজন হোৱা সামৰিক প্ৰয়োজনীয়তাৰ এখন তালিকা প্ৰস্তুত
কৰে।

 আন্তঃৰাষ্ট্ৰীয় সম্প্ৰদায়ৰ সমৰ্থনেৰে বলীয়ান হৈ দেউবাৰ তত্ত্বাৱধায়ক চৰকাৰখনে
ভাৰতৰ পৰা বিদ্ৰোহী কাৰ্যকলাপ চলাই থকা মাওবাদী নেতাসকলৰ বিৰুদ্ধে ‘ৰেড
কৰ্নাৰ’ জাননী জাৰি কৰিবলৈ অনুৰোধ জনাই ইণ্টাৰপলৰ কাষ চাপে। পৰিণতিস্বৰূপে
১২ আগষ্টত ইণ্টাৰপলে আঠগৰাকী শীৰ্ষ মাওবাদী নেতাৰ বিৰুদ্ধে ৰেড কৰ্নাৰ
জাননী জাৰি কৰে। মাওবাদী নেতাকেইগৰাকীক বন্দী কৰাৰ বাবে হেঁচা দি নতুন
দিল্লীক উদ্দেশ্য কৰি এই জাননী জাৰি কৰে ইণ্টাৰপলে। ইণ্টাৰপলে জাননী জাৰি
কৰাৰ আগলৈকে ভাৰত চৰকাৰে নেপালৰ মাওবাদী নেতাসকলক গ্ৰেপ্তাৰৰ কোনো
আগ্ৰহ দেখুওৱা নাছিল যিহেতু তেওঁলোকে ভাৰতত কোনো অপৰাধমূলক কাৰ্য সংঘটিত
কৰা নাছিল।


 ৰেড কৰ্নাৰ ন'টিছ জাৰি কৰাৰ লগে লগে মাওবাদীসকলে ইয়াৰ সমুচিত প্ৰত্যুত্তৰ দিয়ে। প্ৰচণ্ডই লগে লগে নিৰাপত্তা বাহিনীৰ ওপৰত আক্ৰমণ চলাবলৈ পি এল এক নিৰ্দেশ দিয়ে। মাওবাদী কেন্দ্ৰীয় সমিতিয়ে কেতবোৰ নতুন কৌশল লৈ অভিযান আৰম্ভ কৰে। মাওবাদীসকলে শত্ৰুপক্ষৰ প্ৰতিৰোধৰ বাবে কিছুমান নতুন কৌশল হাতত লয়, অৰ্থাৎ নিৰাপত্তাৰক্ষীৰ আক্ৰমণৰ পৰা তেওঁলোকৰ শিবিৰবোৰ সুৰক্ষিত ৰখাৰ বাবে বিশেষ ব্যৱস্থা গ্ৰহণ কৰা। দ্বিতীয় কৌশলটো আছিল কৌশলগত ভাৰসাম্যতা। অৰ্থাৎ চৰকাৰী নিৰাপত্তা বাহিনীৰ আক্ৰমণৰ সামৰ্থ্যৰ লগত পি এল এৰ আক্ৰমণৰ শক্তিৰ মাজত ভাৰসাম্য ৰক্ষা কৰি চলা। আৰু তৃতীয়টো আছিল, মুখ্য নিৰাপত্তা চকী আৰু সেনা ছাউনিবোৰ আক্ৰমণ কৰা, যাতে দেশখনৰ নিৰাপত্তা বাহিনীসমূহ আত্মৰক্ষাতে ব্যস্ত থাকিবলগীয়া হয়।

		 এই পৃষ্ঠাটো শেষবাৰৰ কাৰণে ২৮ নৱেম্বৰ ২০২২ তাৰিখে ১১:৩৬ বজাত সলনি কৰা হৈছিল।
	লিখনিসমূহ ক্ৰিয়েটিভ কমন্স এট্ৰিবিউশ্যন/শ্বেয়াৰ-এলাইক অনুজ্ঞাপত্ৰৰ আওতাভুক্ত;
ইয়াৰ লগত অন্য পদো প্ৰযোজ্য হ’ব পাৰে।
ব্যৱহাৰৰ চৰ্তাৱলীত বিস্তাৰিত ভাবে চাওক।

